
 آکاشوانی سے پيش ہے خبرنامہ

 محمد عمار    آداب: خبرنامے کے ساته ميں      )

 پہلے اِس وقت کی خاص خاص خبريں

 ۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔ 

ويں يومِ پيدائش پر خراجِ عقيدت پيش کيا  150آج مردِ آہن سردار ولبه بهائی پٹيل کو انُ کے   -1
 جا رہا ہے۔ 

وزيراعظم نريندر مودی گجرات کے ايکتا نگر ميں راشٹريہ ايکتا دِوس تقريب ميں شرکت   -2
 کر رہے ہيں اور سردار پٹيل کو گلہائے عقيدت پيش کريں گے۔ 

پر نصابی تعليم کا   Artificial Intelligence مرکز سبهی اسکولوں ميں تيسری کلاس سے -3
 سلسلہ شروع کرے گا۔ 

ريلوے کے وزير اشونی ويشنو نے ملک بهرکے بڑے ريلوے اسٹيشنوں پر مسافروں کيلئے   -4
 ہولڈنگ ايريا بنانے کی منظوری دے دی ہے۔  76

5- NDA  آج پٹنہ ميں بہار اسمبلی انتخابات کيلئے اپنا چناؤ منشور جاری کرے گا۔ 

بهارت اور آسٹريليا نے دہشت گردی اور شدت پسندی سے نمٹنے کيلئے اشتراک بڑهانے   -6
 کے طور طريقوں پر  تبادلہئ خيال کيا۔ 

اور کرکٹ ميں: بهارت، آسٹريليا کو پانچ وکٹ سے ہراکر ايک روزه ميچوں کے خواتين کے   7-
 ورلڈ کپ کے فائنل ميں پہنچ گيا ہے۔ 

      (Music) 

 اب خبريں تفصيل سے۔      

 PM EKTA Divas 

 ويں يوم پيدائش پر خراجِ عقيدت پيش کر ہا ہے۔  150ملک آج مرد آہن سردار پٹيل کو ان کے 

ويں يومِ پيدائش کے موقع پر گجرات کے  150وزيراعظم نريندر مودی، سردار ولبه بهائی پٹيل کے  
ايکتا نگر ميں راشٹريہ ايکتا دِوس تقريبات کی قيادت کررہے ہيں۔ وزيراعظم مجسمہئ اتحاد پر گلہائے  

ايکتا دِوس پريڈ کا اہت مام بهی کيا  عقيدت نذر کرکے دن کا آغاز کريں گے۔ اِس کے علاوه شاندار 
 جائے گا، جس ميں ملک کے اتحاد اور يکجہتی کی عکاسی کی جائے گی۔ 

 :مزيد تفصيل ہمارے نامہ نگار سے

V/C  Aparna Khunt 



آج مردِ آہن سردار پٹيل کے عظيم مجسمے کے سامنے ايکتا نگر ميں ملک کی طاقت اور اتحاد کی  
اور مختلف رياستی   BSF  ،CRPF شاندار عکاسی کی  جائے گی۔ راشٹريہ ايکتا دِوس پريڈ ميں

پوليس فورسز کے دستے شامل ہوں گے۔ اِس سال يہ تقريب اور بهی زياده خاص بن گئی ہے کيونکہ  
 راشٹريہ ايکتا دِوس پريڈ کا اہتمام يومِ جمہوريہ کی طرز پر کيا جا رہا ہے۔ 

کا مارچ کرنے والا ايک دستہ ہے جو خاص طور پر بهارتی   BSF اِس سال اِس پريڈ کی خاص بات
پر مشتمل ہوگا جس سے آتم نربهر بهارت کے جذبے کی عکاسی ہوتی ہے۔ پريڈ   Dogs نسل کے 

کی غير معمولی دليری   BSF اور CRPF ميں نکسليوں اور دہشت گردی کے خلاف کارروائی ميں
اور بہادری کے صلے ميں شوريہ چکر اور بہادری کے ايوارڈ حاصل کرنے والے اہلکاروں کی  

 عزت افزائی کی جا رہی ہے۔ 

شاندار جهانکياں بهی پريڈ کا حصہ    10اِس کے علاوه مختلف رياستوں اور مرکزی ايجنسيوں کی  
 ہوں گی جس ميں  ”کثرت ميں وحدت“ موضوع کی عکاسی کی جائے گی۔ 

ويں فاؤنڈيشن کورس کے زير تربيت  100کے اختتام پر   Aarambh 7.O پريڈ کے بعد وزيراعظم
  افسروں کے ساته گفتگو کريں گے۔

 احمد آباد سے اپرنا کهنٹ کی رپورٹ کے ساته خبرنامے کے ليے ميں شميم عرفان 

 

 

 

PM Patel Family 

وزير اعظم نريندر مودی نے کل کيوڑيہ ميں سردار ولبه بهائی پٹيل کے اہلِ خانہ سے ملاقات کی۔  
ايک سوشل ميڈيا پوسٹ پر  جناب مودی نے کہا کہ انُہيں انُ سے مل کر بيحد خوشی ہوئی اور انہوں  

 × نے ملک کے ليے سردار پٹيل کی شاندار خدمات کو ياد کيا۔

 

Prez. Sardar Patel 

صدر جمہوريہ دروپدی مرمو نے آج صبح نئی دلی ميں  پٹيل چوک پر سردار ولبه بهائی پٹيل کے  
مجسمے پر عقيدت کے پهول نذر کرکے انهيں خراجِ عقيدت پيش کيا۔ انهوں نے قومی اتحاد کے دن  
کے موقع پر ملک کے شہريوں کو مبارکباد بهی دی ہے۔ صدرِ جمہوريہ نے سردار پٹيل کو ايک  

محب وطن، نظريہ ساز رہنما اور ملک کا معمار قرار ديا، جنهوں نے اپنے پختہ عزم، دليری  عظيم 
اور قابل قيادت کے ذريعے ملک کو متحد کرنے کا تاريخی کام انجام ديا۔ ايک سوشل ميڈيا پوسٹ پر  
صدر جمہوريہ دروپدی مرمو نے لوگوں پر زور ديا ہے کہ وه متحد ہوکر ايک مضبوط، ہم آہنگ  

 خوشحال بهارت کی تعمير کے اپنے عزم کا اعاده کريں۔  اور

مرکزی وزير داخلہ امت شاه اور دلی کی وزيراعلیٰ ريکها گپتا نے بهی سردار پٹيل کے مجسمے پر  
 گلہائے عقيدت نذر کيے۔ 



ايک سوشل ميڈيا پوسٹ پر جناب امت شاه نے کہا کہ سردار صاحب نے مختلف رجواڑوں کو متحد  
 x کرکے ملک کے اتحاد اور سلامتی کو مضبوط بنايا۔

 

Shah Run for Unity 

وزير داخلہ امت شاه نے راشٹريہ ايکتا دِوس کے موقع پر دلی ميں ميجر دهيان چند نيشنل اسٹيڈيم  
اتحاد کی دوڑ  دکهاکر روانہ کيا۔ جناب امت شاه نے کہا کہ   'Run For Unity' سے  کو جهنڈی 

اکتوبر کو سردار پٹيل کے احترام ميں اتحاد کی دوڑ کا اہتمام کر    31سے ہر سال    2014سرکار  
 رہی ہے۔ 

رجواڑوں    562مرکزی وزير داخلہ نے کہا کہ انگريزوں نے بهارت کی آزادی کے بعد ملک کو  
  562ميں بانٹ کر يہاں سے جانے کا فيصلہ کيا۔ البتہ مختصر مدت ميں ہی سردار پٹيل نے سبهی  

  رجواڑوں کو متحد کرنے کا بڑا کام انجام ديا۔  جناب امت شاه نے کہا کہ آج جديد بهارت کا جو نقشہ
 دنيا کے سامنے ہے، وه سردار پٹيل کے نظريے اور انُ کی کوششوں کا نتيجہ ہے۔ 

منسوخ کرکے بهارت کے ساته کشمير کو متحد    370جناب امت شاه نے مزيد کہا کہ آئين کی دفعہ  
 xکرکے، وزيراعظم نريندر مودی نے سردار پٹيل کے عزم کی تکميل کی ہے۔

S/B - Shah 

PM Arya Samaj 

ميں    2025وزير اعظم نريندر مودی آج سہ پہر نئی دلیّ کے روہنی ميں بين الاقوامی آرين سمٹ  
ديانند   مہارشی  جو  ہے،  حصہ  اہم  ايک  کا  فيسٹيول“  جيوتی  ”گيان  پروگرام  يہ  گے۔  کريں  شرکت 

سال مکمل    150ويں جينتی اور معاشرے کے ليے آريہ سماج کی خدمت کے    200سرسوتی کی  
 يں منايا جا رہا ہے۔ اس موقع پر جناب مودی ايک اجتماع سے خطاب بهی کريں گے۔ ہونے کی ياد م

يہ سمٹ بهارت اور بيرونِ ملک کی آريہ سماج کی مختلف شاخوں کے نمائندوں کو ايک پليٹ فارم  
پر يکجا کرے گا، جو مہارشی ديانند کے اصلاحی نظريات کی آفاقی اہميت اور آريہ سماج کی عالمی  

 ×سطح پر پہنچ کی عکاسی کرتا ہے۔

BREAK 

 يہ خبرنامہ آکاشوانی سے نشر کيا جارہا ہے۔ 

GONG 

Education AI 

ذہانت  مصنوعی  کہ  ہے  کہا  نے  سے   AI مرکز  جماعت  تيسری  ميں  اسکولوں  تمام  اب  نصاب  کا 
  متعارف کرايا جائے گا۔

تعليم کی وزارت نے کہا کہ يہ اقدام مصنوعی ذہانت کے اخلاقی استعمال کو فروغ دينے کی سمت  
ايک ابتدائی ليکن اہم قدم ہے، تاکہ پيچيده مسائل کے حل ميں اس ٹيکنالوجی کو ابتدائی مرحلے سے  
ہی شامل کيا جا سکے۔ نصاب ميں مصنوعی ذہانت کو فطری طور پر ابتدائی مرحلے سے، يعنی  

 يسری جماعت سے شامل کيا جائے گا۔ ت



وزارت نے مزيد کہا کہ مصنوعی ذہانت اور کمپيوٹيشنل تهِنکنگ، سيکهنے، سوچنے اور پڑهانے  
کے تصور کو مضبوط کريں گے اور عوامی بهلائی کے ليے مصنوعی ذہانت کے تصور کی طرف  

 بتدريج وسعت پائيں گے۔ 

مدراس کے پروفيسر کارتک   IIT نے CBSE وزارت نے مزيد کہا کہ ثانوی تعليم کے مرکزی بورڈ
رمن کی سربراہی ميں ماہرين کی ايک کميٹی تشکيل دی ہے جو مصنوعی ذہانت اور کمپيوٹيشنل  

 ×سوچ کا نصاب تيار کرے گی۔

 

Ashwini Holding Area 

ريلوے کے مرکزی وزير اشوِنی ويشنو نے ملک بهر کے مختلف ريلوے اسٹيشنوں پر مسافروں کے  
جگہيں بنانے کے منصوبے کی منظوری دی ہے۔ يہ فيصلہ   76ٹهہرنے اور انتظار کرنے کے ليے 

نئی دلیّ ريلوے اسٹيشن پر مسافروں کے ٹهہرنے کی جگہ کی کاميابی کے بعد کيا گيا ہے۔ ريلوے  
ت نے کہا ہے کہ ملک بهر ميں مسافروں کے ٹهہرنے کی يہ منصوبہ بند نئی جگہيں ماڈيولر  کی وزار 

 ڈيزائن پر بنائے جائيں گے اور مقامی حالات کو مدِنظر رکهتے ہوئے تعمير کيے جائيں گے۔ 

کے فيسٹيول    2026مرکزی وزير نے ہدايت دی ہے کہ ٹهہرنے اور انتظار کرنے کی تمام جگہيں  
 سيزن سے کافی پہلے مکمل کر ليے جائيں۔ 

نئی دلیّ ريلوے اسٹيشن نے ديوالی اور چهٹه جيسے تہواروں کے دوران مسافروں کی کثير تعداد کو  
اپنی نئی تعمير شده ٹهہرنے کی جگہوں کی مدد سے مؤثر طور پر سنبهالا، جو صرف چار مہينوں  

 ×ميں مکمل کيا گيا تها۔

 

Rev.Shivraj FPO Samagam 

زراعت اور کسانوں کی بہبود کے مرکزی وزير شيوراج سنگه چوہان نے کہا ہے کہ اب تک ملک  
قائم کی جا چکی ہيں اور   FPOs ميں فصلوں کی پيداوار کرنے والے کسانوں کی دس ہزار تنظيميں

 کروڑ روپے تک پہنچ گيا ہے۔  100کا کاروبار  FPOs ان ميں سے کچه

سے خطاب کرتے ہوئے وزير موصوف نے بتايا   2025سميلن   FPO نئی دلیّ ميں منعقده دو روزه
 کروڑ پتی بن چکی ہيں۔  FPOs کہ اب تک ايک ہزار ايک سو

لاکه کسانوں کو اس پہل سے فائده پہنچا ہے اور حکومت کا ہدف ہے کہ اس    52انہوں نے کہا کہ  
 منصوبے کے ذريعے دو کروڑ کسانوں تک رسائی حاصل کی جائے۔ 

S/B - Shivraj Singh Chouhan 

جناب چوہان نے کہا کہ حکومت معيشت کو مضبوط کرنے اور زرعی پيداوار ميں تنوع لانے کے  
ليے زرعی شعبے ميں مربوط کاشتکاری لانے کا اراده رکهتی ہے۔ انہوں نے مزيد کہا کہ حکومت  
جلد ہی بيجوں سے متعلق ايک ايکٹ متعارف کرائے گی تاکہ کسانوں کو اعلیٰ معيار کے بيج فراہم  

 جا سکيں۔ کيے 



وزير موصوف نے مزيد کہا کہ ملک کی معيشت ميں کسانوں کے رول کو سراہتے ہوئے خواتين کو  
 فيصد حصہ فراہم کيا جائے گا۔  50بااختيار بنانے کے ليے زرعی شعبے ميں  

سے زياده کسانوں، کسان پروڈيوسر    500ضلعوں کے  140رياستوں اور    24اس سميلن ميں ملک کی  
 ×تنظيموں، تنفيذی ايجنسيوں اور کلسٹر پر مبنی کاروباری تنظيموں نے شرکت کی۔

 

Rev.NDA Bihar Poll Manifesto 

اتحاد انتخابی منشور جاری   NDA قومی جمہوری  اپنا  ليے  انتخابات کے  بہار اسمبلی  پٹنہ ميں  آج 
کے قومی صدر جگت پرکاش نڈاّ تمام پانچ اتحادی پارٹيوں کے سينئر رہنماؤں کے   BJP کرے گا۔ 

کے قومی   JDU بجے انتخابی منشور جاری کريں گے۔ اس موقع پر   9ساته ملکر صبح ساڑهے  
کے بہار اسمبلی چناؤ کے انچارج دهرميندر پردهان، ہندستانی   BJPصدر اور وزيراعلیٰ نتيش کمار،  

(رام ولاس) کے صدر چراغ   عوام مورچہ کے سربراه جيتن رام مانجهی، لوک جَن شکتی پارٹی 
 کے کارگزار صدر سنجے جها، بہار JDUپاسوان، راشٹريہ لوک مورچہ کے صدر اوپيندر کشواہا،  

BJP  صدر ڈاکٹر دليپ جيسوال اور ديگر سينئر رہنما موجود ہوں گے۔ کے رياستی  

اس دوران رياست ميں خراب موسم کے حالات نے انتخابی مہم کو متاثر کيا ہے۔ پٹنہ اور رياست  
انتخابی مہم کی سرگرمياں متاثر ہوئی ہيں۔ خراب   کے ديگر علاقوں ميں مسلسل بارش کے باعث 
موسم کی وجہ سے مختلف سياسی پارٹيوں کے کئی سينئر رہنماؤں نے کل اپنی ريلياں ملتوی کر دی  

اور مہا گٹه بندهن دونوں اتحاد کی سرکرده شخصيات اور سينئر رہنماء چناؤ ريليوں   NDA يں۔ آجته
  سے خطاب کريں گے۔

 تفصيل ہمارے نامہ نگار سے 

V/C - Dharmendra 

BJP کے قومی صدر جے پی نڈاّ بہار ميں آج لگاتار دوسرے دن NDA   اميدواروں کی حمايت ميں
 انتخابی ريليوں سے خطاب کريں گے۔ جناب نڈاّ بکسر اور پٹنہ ضلعے ميں ريلياں کريں گے۔ 

دوسری طرف وزيراعلیٰ کے عہدے کيلئے مہاگٹه بندهن کے اميدوار تيجسوی پرساد يادو آج مونگير،  
ميں   پور  اور سمستی  بيگو سرائے  پہلے    9کهگڑيہ،  جہاں  کريں گے  جلسوں سے خطاب  عوامی 

 مرحلے ميں پولنگ ہونا ہے۔ 

اور مہاگٹه بندهن کے درميان ايک دوسرے پر الزامات لگانے کا   NDA اِدهر چناؤ مہم کے دوران
نے انتخابی کميشن کو ايک مراسلہ تحرير کيا ہے، جس ميں کانگريس   BJP سلسلہ تيز ہوگيا ہے۔

کے ليڈر راہل گاندهی کی جانب سے وزيراعظم کے خلاف توہين آميز تبصره کرنے کا الزام لگايا  
 گيا ہے۔ 

نے الزام لگايا ہے کہ دربهنگہ   BJP بہار کے اعلیٰ انتخابی افسر کو بهيجے گئے اپنے مراسلے ميں
اور مظفر پور ميں عوامی جلسوں کے دوران راہل گاندهی نے جناب مودی کے خلاف توہين آميز  

 زبان کا استعمال کيا۔ 

پارٹی نے مطالبہ کيا ہے کہ جناب راہل گاندهی کی چناؤ مہم پر پابندی لگائی جائے اور ساته ہی  
 انهيں غير مشروط معافی مانگنی چاہيے۔ 



اِدهر پٹنہ ضلعے کے موکاما اسمبلی حلقے ميں چناؤ مہم کے دوران دو حريف سياسی پارٹيوں کے  
کارکنوں کے درميان جهڑپ ميں ايک شخص کی موت ہوگئی۔ علاقے ميں سيکيورٹی بڑهادی  گئی  

 ہے۔ 

 ...............پٹنہ سے دهرميندر کمار رائے کی رپورٹ کے ساته خبرنامے کے ليے ميں

 

GST Automobile 

تاريخ کو شروع    22بچت اتُسو، جو پچهلے مہينے کی   GST وزير اعظم نريندر مودی کا اعلان کرده
فائده پہنچا رہا ہے۔ اس کے تحت کئی شعبوں ميں کی   GST ہوا، معاشرے کے سبهی طبقے کو 

شرحوں ميں کمی کی گئی ہے۔ آج ہمارے نامہ نگار ايک رپورٹ پيش کر رہے ہيں کہ آٹو موبائل  
 کی نئی شرحوں سے کس طرح شہريوں کو مدد مل رہی ہے۔  GST کے سيکٹر ميں

V/C - Vishnu 

کی شرحوں   GST اصلاحات کے تحت حکومت نے  آٹو موبائل سيکٹر ميں GST اگلے سلسلے کی
کے نئے ڈهانچے کے تحت تجارتی   GST ميں کمی کر کے شہريوں کو بڑی راحت فراہم کی ہے۔

سامان لے جانے والی گاڑيوں جيسا کہ ٹرک اور ڈليوری وين، جو بهارت کی سپلائی چين کے ليے  
فيصد کر دی    18فيصد سے گهٹا کر    28ريڑه کی ہڈی کی حيثيت رکهتی ہيں، پر ٹيکس کی شرح  

ور برآمدی مسابقت ميں  گئی ہے۔ اس قدم سے لاجسٹکس کے اخراجات ميں براهِ راست کمی آئی ہے ا
 اضافہ  ہوا ہے۔ 

تياری ميں استعمال ہونے والے زياده تر کَل پرزوں پر   اسی طرح کاروں اور موٹر سائيکلوں کی 
  فيصد کر ديا گيا ہے۔ 18فيصد سے گهٹا کر  28ٹيکس بهی  

اس فيصلے نے نہ صرف مينوفيکچررز کے اخراجات کم کيے ہيں، بلکہ نئے خريداروں کے ليے  
 گاڑياں بهی مزيد سستی ہو گئی ہيں۔ 

لگتا تها، اب   GST فيصد   12سی سی تک کے ٹريکٹروں پر پہلے    800اس کے ساته ہی ايک ہزار  
 فيصد کے ٹيکس سليب ميں شامل کيا گيا ہے۔  5انہيں 

کی نئی اصلاحات کو سراہا اور   GST آکاشوانی نيوز سے بات کرتے ہوئے ايک صارف پرينکا نے
کہا کہ اس قدم نے پہلی بار کار خريدنے والوں کو حوصلہ ديا ہے کيونکہ اس سے گاڑيوں کی قيمتوں 

 ميں کمی آئی ہے اور عام آدمی کو مالی مدد ملی ہے۔ 

S/B - Priyanka Consumer 

يہ ٹيکس اصلاحات نہ صرف مانگ ميں اضافہ کر رہی ہيں بلکہ مينوفيکچررز کی مدد کر رہی ہيں  
 اور پورے ملک ميں گاڑيوں کی خريداری کو مزيد قابلِ استطاعت بنا رہی ہيں۔ 

 ………… نئی دلیّ سے وشنو کی رپورٹ کے ساته خبرنامے کے ليے ميں

 

India Australia 



بهارت اور آسٹريليا نے ابهرتے ہوئے گهريلو، علاقائی اور بين الاقوامی دہشت گردی کے منظرنامے  
پر تبادلہئ خيال کيا اور انسدادِ دہشت گردی، قوانين کے نفاذ، عدليہ کے تعاون اور بحری سکيورٹی  

ا کيا۔  تبادلہ  باہمی تعاون کے سلسلے ميں خيالات کا  پيمانے پر  نسدادِ دہشت  کے شعبوں ميں وسيع 
گردی پر بهارت۔آسٹريليا مشترکہ ورکنگ گروپ کی دو روزه ميٹنگ کينبرا ميں شروع ہوئی۔ دونوں  

پہلگام ميں ہونے والے دہشت گردانہ حملے کی مذمت کی۔ آسٹريليا نے    22فريقوں نے   اپريل کو 
 بهارت کے ساته اپنی حمايت اور يکجہتی کا اعاده کيا۔ 

دونوں فريقوں نے معلومات کے بروقت تبادلے اور دہشت گردی کے مقاصد کے ليے نئی اور ابهرتی  
ہوئی ٹيکنالوجی کے استعمال کے خلاف مشترکہ کارروائيوں ميں باہمی تعاون کو مستحکم کرنے پر  

 زور ديا۔ 

دونوں فريقوں نے دہشت گردی کو فروغ دينے والی قدامت پرستی اور پرتشدد انتہا پسندی کی روک  
 تهام کے ليے باہمی تعاون کو مزيد مضبوط کرنے کے طور طريقوں پر بهی گفتگو کی۔ 

اس ميٹنگ کی صدارت وزارتِ خارجہ ميں انسدادِ  دہشت گردی امور کے جوائنٹ سيکريٹری ڈاکٹر  
نے مشترکہ   Gemma Huggins اور آسٹريليا کی سفير برائے انسدادِ دہشت گردی Bahade ونود

 ×طور پر کی۔

 

 

Afghan and Pak Tension 

افغانستان کے قائم مقام وزير داخلہ سراج الدين حقانی نے پاکستان کو خبردار کيا ہے کہ اسُ کی جانب  
سے کی گئی کسی بهی قسم کی کارروائی کو افغانستان برداشت نہيں کرے گا۔ حقانی نے يہ بيان اسُ  

والے تازه  وقت ديا ہے جب اِس ہفتے کے آغاز ميں استنبول ميں دونوں ممالک کے درميان ہونے  
 مذاکرات کا کوئی نتيجہ نہيں نکل سکا۔ 

انهوں نے کہا کہ افغانستان کے عوام کے درميان اگرچہ اندرونی مسائل موجود ہيں، ليکن وه کسی  
بهی غير ملکی حملہ آور کے خلاف متحد ہيں۔ انهوں نے مزيد کہا کہ ہماری سرزمين کا دفاع ہماری  

انی نے  اولين ترجيح ہے۔ مذاکرات اور آئنده دور کی بات چيت کے امکانات کا تذکره کرتے ہوئے حق 
کہا کہ بات چيت اور باہمی مفاہمت کے راستے ابهی کهلے ہيں اور افغانستان کسی سے محاذ آرائی  

 نہيں چاہتا ہے۔ 

 

Women's Cricket 

ICC   خواتين ايک روزه عالمی کپ ميں گزشتہ رات نوی ممبئی ميں بهارت نے آسٹريليا کو سنسنی
رن کا ہدف   339وکٹ سے شکست دے کر فائنل ميں جگہ بنا لی۔ بهارت نے    5خيز سيمی فائنل ميں  

 گيند باقی رہتے ہوئے حاصل کر ليا۔  9وکٹ اور  5

رن کی شاندار اننگز کهيلی، جبکہ کپتان ہرمن پريت کور   127گيندوں پر   134جمائما روڈريگز نے  
رن بنائيے۔ دونوں کهلاڑيوں کی شاندار بلےّ بازی نے دفاعی چمپئن آسٹريليا   89گيندوں پر   88نے  

 کے خلاف بڑے ہدف کو کاميابی سے طے کرنے ميں مدد کی۔



ديپتی شرما نے دو پہلے  -بهارت کی جانب سے شری چارنی اور  دو وکٹيں حاصل کيں۔ اس سے 
 رن بنائے۔  338اوورز اور پانچ گيندوں ميں  49آسٹريليا نے بلےّ بازی کرتے ہوئے 

- نے دو Sutherland رن کی شاندار اننگز کهيلی جبکہ کِم گارته اور اينابيل  119فوبی ليج فيلڈ نے  
و وکٹيں حاصل کيں۔ جمائما روڈريگز کو ميچ کا بہترين کهلاڑی قرار ديا گيا۔ اب بهارت اتوار کو  د

نوی ممبئی کے ڈاکٹر ڈی وائی پاٹل اسپورٹس اکيڈمی ميں جنوبی افريقہ کے خلاف فائنل مقابلہ کهيلے  
 گا۔

اس سے پہلے جنوبی افريقہ نے منگل کے روز گوہاٹی ميں کهيلے گئے پہلے سيمی فائنل ميں انگلينڈ  
 ×رن سے شکست دے کر فائنل کے ليے کواليفائی کيا تها۔ 125کو 

 پر بهی دستياب ہيں۔  news on air.com slash urdu :خبريں ہماری ويب سائٹ

GONG 

 ◌ٖPRESS COMMENTS 

 اب اخبارات کے آئينہ کے ساته ہيں: ……حبيب الرحمان

 محمد عمار  -شکريہ 

قومی راجدهانی دلی سے شائع ہونے والے بيشتر اردو اخباروں نے وزيراعظم نريندر مودی کی بہار  
انتخابی ريليوں سے متعلق خبر کو صفحہ اول پر شہ سرخی کے ساته شائع کيا ہے۔ روزنامہ ہندوستان  

کی کہ وه  ايکسپريس لکهتا ہے: بہار ميں پهر اين ڈی اے سرکار، پی ايم نے رائے دہندگان سے اپيل 
 صوبے کو جنگل راج سے دور رکهيں۔ 

اليکشن کميشن کی نيشنل ووٹر ہيلپ لائن کے آغاز کی خبر کو تقريباً سبهی اخباروں نے صفحہئ اول  
 پر نماياں طور سے جگہ دی ہے۔ 

جسٹس سوريہ کانت کو سپريم کورٹ کے اگلے چيف جسٹس مقرر کيے جانے کی خبر کو روزنامہ  
نومبر کو اپنے    24انقلاب نے صفحہئ اول پر اہميت کے ساته شائع کيا ہے۔ جسٹس سوريہ کانت  

 عہدے کا حلف ليں گے۔ 

وزير خزانہ نرملا سيتا رمن بهوٹان کے سرکاری دورے پر۔ اس خبر کو روزنامہ پرتاپ اور ملاپ  
 نے صفحہئ اول پر اہميت کے ساته شائع کيا ہے۔ 

 :عالمی خبروں کے صفحے کی کچه اہم سرخياں اس طرح ہيں

 ٹرمپ نے ايٹمی ہتهياروں کے تجربات دوباره شروع کرنے کا اعلان کيا۔   ٭

 ہزار سے زائد غير قانونی تارکين وطن گرفتار۔  8برطانيہ ميں   ٭

 اردو سميت متعدد زبانوں ميں عمره زائرين کيلئے ڈجيٹل ايپ متعارف۔   ٭

 

 آخر ميں خاص خاص خبريں ايک بار پهر 



ويں يومِ پيدائش پر خراجِ عقيدت پيش کيا  150آج مردِ آہن سردار ولبه بهائی پٹيل کو انُ کے   -1
 جا رہا ہے۔ 

وزيراعظم نريندر مودی گجرات کے ايکتا نگر ميں راشٹريہ ايکتا دِوس تقريب ميں شرکت   -2
 کر رہے ہيں اور سردار پٹيل کو گلہائے عقيدت پيش کريں گے۔ 

پر نصابی تعليم کا   Artificial Intelligence مرکز سبهی اسکولوں ميں تيسری کلاس سے -3
 سلسلہ شروع کرے گا۔ 

ريلوے کے وزير اشونی ويشنو نے ملک بهرکے بڑے ريلوے اسٹيشنوں پر مسافروں کيلئے   -4
 ہولڈنگ ايريا بنانے کی منظوری دے دی ہے۔  76

5- NDA  آج پٹنہ ميں بہار اسمبلی انتخابات کيلئے اپنا چناؤ منشور جاری کرے گا۔ 

بهارت اور آسٹريليا نے دہشت گردی اور شدت پسندی سے نمٹنے کيلئے اشتراک بڑهانے   -6
 کے طور طريقوں پر  تبادلہئ خيال کيا۔ 

اور کرکٹ ميں: بهارت، آسٹريليا کو پانچ وکٹ سے ہراکر ايک روزه ميچوں کے خواتين کے   7-
 ورلڈ کپ کے فائنل ميں پہنچ گيا ہے۔ 

 اسی کے ساته يہ خبر نامہ ختم ہوا۔ 

 ۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔ 


